
विषय: 
रसायनों और उर्वरकों के अत्यधिक प्रयोग का किसानों के स्वास्थ्य पर प्रभाव
1125. 
श्री अनुभव मोहंतीः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि किसानों द्वारा अपने कृषि में रसायनों और उर्वरकों के अत्यधिक प्रयोग से उनके स्वास्थ्य पर खतरनाक स्थिति तक प्रभाव पड़ रहा है;

(ख) क्या सरकार रसायनों और उर्वरकों की बिक्री पर प्रतिबंध लगाने पर विचार करेगी, क्योंकि इसका न सिर्फ किसानों बल्कि उत्पादों, खेत और अंतिम उपभोक्ता पर भी प्रतिकूल प्रभाव पड़ रहा है; और
(ग) सरकार किसानों को कीटनाशकों के दुष्प्रभावों के बारे में शिक्षित करने के लिए क्या उपाय सुझाएगी? 
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत) 
(क): कीटनाशक अधिनियम 1968 की धारा 5 के तहत गठित पंजीकरण समिति कीटनाशकों की प्रभाविता, मानवों, जानवरों और पर्यावरण पर इसके प्रभाव पर विचार करने के बाद ही इनका पंजीकरण करती है। इसके अतिरिक्‍त, कीटनाशकों के निरंतर प्रयोग के लिए उनकी सुरक्षा का मूल्‍यांकन करने के लिए समय-समय पर तकनीकी समीक्षाएं की जाती हैं। अनुमोदित लेबलों और पुस्‍तिकाओं के अनुसार प्रयुक्‍त कीटनाशकों से मानव स्‍वास्‍थ्‍य को नुकसान होने की संभावना नहीं है। कृषि एवं किसान कल्‍याण मंत्रालय ‘राष्‍ट्रीय स्‍तर पर कीटनाशी अपशिष्‍टों की निगरानी’ योजना का कार्यान्‍वयन कर रहा है जिसके अंतर्गत खाद्य वस्‍तुएं और पर्यावरणीय नमूने कीटनाशी अपशिष्‍टों की उपस्‍थिति के लिए एकत्रित तथा विश्‍लेषित किए जाते हैं। 2012-18 के दौरान, कुल 1,21,943 नमूने एकत्रित और विश्‍लेषित किए गए हैं जिनमें से 2934 (2.4 प्रतिशत) नमूने भारतीय खाद्य सुरक्षा और मानक प्राधिकरण (एफएसएसएआई) के अधिकतम अपशिष्‍ट स्‍तर (एसआरएल) से अधिक पाए गए थे। 

संतुलित और उचित उपयोग के साथ रासायनिक उर्वरकों का कोई प्रतिकूल प्रभाव नहीं है। तथापि, अनुमत सीमा से ऊपर भूमिगत जल में नाइट्रेट संदूषण की संभावना है विशेष रूप से हल्‍की बनावट मृदाओं जिनका मानव/जानवर स्‍वास्‍थ्‍य पर प्रभाव पड़ता है यदि उनका उपयोग पेयजल के लिए किया जाता है। 
(ख): कृषि, सहकारिता एवं किसान कल्‍याण विभाग (डीएसीएंडएफडब्‍ल्‍यू) ने ऐसे 66 कीटनाशकों की समीक्षा हेतु जुलाई 2013 में अनुपम वर्मा की अध्‍यक्षता में एक विशेषज्ञ समिति का गठन किया है जिन्‍हें एक अथवा अधिक देशों में प्रतिबंधित, निषेध किया गया है और वापस मंगवाया गया है परंतु जिन्‍हें भारत में पंजीकृत किया जा रहा है। विशेषज्ञ समिति ने अन्‍य बातों के साथ-साथ 13 कीटनाशकों पर पूरी तरह प्रतिबंध लगाने, 2018 में कुछ तकनीकी अध्‍ययन पूरा करने के बाद 27 कीटनाशकों की समीक्षा करने तथा 2020 तक 6 कीटनाशकों को चरणबद्ध तरीके से बंद करने की सिफारिश की थी। पूरी सूची अनुबंध - । पर दी गई है। पंजीकरण समिति द्वारा स्‍वीकृत विशेषज्ञ समिति की सिफारिश पर विचार करते हुए कृषि एवं किसान कल्‍याण मंत्रालय ने कुछ कीटनाशकों को प्रतिबंधित करने/बंद करने के संबंध में जनसाधारण/हितधारकों से आपत्‍तियां और सुझाव आमंत्रित किए थे। विवरण अनुबंध -।। पर दिया गया है। इसकी प्रतिक्रिया में मंत्रालय को  विभिन्‍न आपत्‍तियां और सुझाव प्राप्‍त हुए हैं जिन्‍हें ध्‍यान में रखते हुए, प्राप्‍त आपत्‍तियों और सुझावों की समीक्षा हेतु एक समिति गठित कर दी गई है। 

इस आधार पर कि यह अंतिम उपयोगकर्त्‍ता के लिए हानिकारक है, उर्वरकों की बिक्री पर प्रतिबंद्ध लगाने के संबंध में इस मंत्रालय के विचाराधीन कोई प्रस्‍ताव नहीं है। यह मंत्रालय उर्वरकों के उचित उपयोग को बढ़ावा दे रहा है।
(ग): एमपीआरएनएल की रिपोर्टों को सुधारात्‍मक उपाय करने के लिए राज्‍य के साथ बांटा जा रहा है। इसके अतिरिक्‍त, यह विभाग ‘कीट प्रबंधन का सुदृढ़ीकरण और आधुनिकीकरण’ (एसएमपीएमए) योजना कार्यान्‍वित कर रहा है जिसमें, अन्‍य बातों के साथ-साथ अनुमोदित लेबलों और पुस्‍तिकाओं के अनुसार एकीकृत्र कीटप्रबंधन (आईपीएम) दृष्‍टिकोण पर तथा एक अंतिम उपाय के रूप में रासायनिक कीटनाशकों के उपयोग के संबंध में किसानों के सुग्राहीकरण के लिए किसान फील्‍ड स्‍कूल (एफएफएस) आयोजित किए जाते हैं। 

अनुबंध - । 

